
Mensahe 3

Si Cristo nga Anak sa Tawo nga Naglakaw 
Taliwala sa Bulawang Mga Tangkawan

Basahong Kasulatan: Bug. 1:9—2:1

I.	 Aron makita nato ang panan-awon ni Cristo nga Anak sa Tawo 
nga naglakaw taliwala sa bulawang mga tangkawan, mahimo 
gyod tang madaogong mga sinugo sa Ginoo, kadtong naa sa 
atong espiritu diha sa sukaranan sa iglesia isip mga masigka-
umalambit sa kasakitan, gingharian, ug pagkamainantoson 
diha ni Jesus—Bug. 1:9-13, 20:
A.	 Gibatasan ang iglesiahanong kinabuhi sa unang panahon nga 

dunay usa ra ka iglesia sa usa ka syudad, usa ka syudad nga dunay 
usa ra ka iglesia; walay syudad nga dunay kapin sa usa ka igle-
sia—Buh. 8:1; 13:1; Bug. 1:11.

B.	 Dunay upat ka kinaiya ang atong tigom diha sa tinuod nga su-
karanan sa pagkausa, sa dapit nga gipili sa Dios—itandi sa Deut. 
12:5:
1.	Una, usa gyod kanunay ang katawhan sa Dios; wala gyod un-

tay pagbahinbahin diha nila—Sal. 133; Juan 17:11, 21-23; 1 Cor. 
1:10; Efe. 4:3.

2.	 Ikaduha, ang bugtong-talagsaong ngalan nga tigoman sa kataw-
han sa Dios mao ang ngalan ni Ginoong Jesucristo, nga ang 
realidad nianang ngalana mao ang Espiritu; ang nganlan og 
bisan unsang laing ngalan kana mang himoong denominasyon, 
bahinon; espirituhanong pakighilawas kini—Mat. 18:20; 1 Cor. 
1:12-13; 12:3b.

3.	 Ikatulo, sa Bag-ong Tugon piho gyong nahimutang ang puluy-
anan sa Dios sa atong espiritu, sa ato pa, sa nasagol nga espiritu 
nato, sa espiritu nato nga gipanganak pag-usab ug gipuy-an sa 
diosnong Espiritu; sa tigom nato aron mosimba sa Dios, gamiton 
gyod nato ang atong espiritu ug buhaton ang tanan diha sa 
atong espiritu—Juan 3:6b; Rom. 8:16; 2 Tim. 4:22; Efe. 2:22; 
Juan 4:24; Bug. 1:10; 1 Cor. 14:15.

4.	 Ikaupat, sa pagsimba nato sa Dios duna gyod tay tinuod nga 
pag-aplikar sa krus ni Cristo, nga gitiman-an sa halaran (Deut. 
12:5-6, 27), pinaagi sa pagdumili sa unod, sa kaugalingon, ug sa 
natural nga kinabuhi ug pagsimba sa Dios uban ni Cristo ug ni 
Cristo ra gyod (Mat. 16:24; Gal. 2:20).

C.	 Mga masigka-umalambit ta sa kasakitan diha ni Jesus:
1.	Nagpasabot ang diha ni Jesus nga nag-antos ug gilutos ta sa 

ni-sunod ta ni Jesus nga Nasaretnon pinaagi sa nagpuyo-sa-
sulod nga Espiritu ni Jesus, ang Espiritu sa tawo nga dunay 
madagayaong kusog nga moantos—Buh. 16:6-7.

2.	Samtang nag-antos ta karon, nag-antos sa sulod nato ug uban 
nato si Ginoong Jesus—9:4-5; Heb. 13:13.

3.	Mosulod ta sa gingharian pinaagi sa daghang pagsulay—Buh. 
14:22.

4.	Pinaagi sa gahom sa Iyang pagkabanhaw, nakaambit ta sa Iyang 
mga pag-antos ug nagkinabuhi sa kinabuhing linansang sa krus 



nga gipahiuyon sa Iyang kamatayon—Fil. 3:10; Col. 1:24; A. A. 
2:8-9, 14.

5.	Dili gyod nato higugmaon ang atong kinabuhi-sa-kalag bisan 
ngadto sa kamatayon ug itugyan gyod nato ang atong kinabuhi 
alang sa mga igsoon—Bug. 12:11; 1 Juan 3:16.

D.	 Mga masigka-umalambit ta sa gingharian diha ni Jesus:
1.	Ang gingharian mao ang iglesiahanong kinabuhi, nga gikinabu-    

hian sa matinumanong mga magtutuo aron motubo ug matrans-
porma sila sa kinabuhi—Mat. 16:18-19; Rom. 14:17; 1 Cor. 3:7; 
2 Cor. 3:18.

2.	Aron mabatasan ang kinabuhi sa gingharian, tinguhaon gyod 
nato ang pagkamatarong, pagtuo, paghigugma, ug pakigdait 
uban sa mga nagtawag sa Ginoo gikan sa putling kasingkasing— 
2 Tim. 2:22.

3.	Aron mabatasan ang kinabuhi sa gingharian, magtagad gyod ta 
sa nagpakasalang igsoon aron mapahiuli sila—Mat. 18:15-22.

E.	 Mga masigka-umalambit ta sa pagkamainantoson diha ni Jesus:
1.	Suklan gyod nato ang makapaluyang mga taktika ni Satanas—

Dan. 7:25.
2.	Kon magpabilin ta diha ni Cristo, matuman nato ang pulong sa 

Iyang pagkamainantoson ug makalahutay ta sa pag-antos ug 
pagsupak—Bug. 3:10.

3.	Makalahutay ta pinaagi sa pagkamalahutayon ni Cristo nga 
napahimuslan ug nasinati nato—2 Tes. 3:5. 

II.	 Si Cristo nga Anak sa Tawo mao ang Labawng Sacerdote, “nga 
nagsul-ob og bisting nisangyad sa tiil, ug gibaksan sa may dug-
han og bakos nga bulawan” (Bug. 1:13), aron magpangga sa ka-
iglesiahan diha sa Iyang pagka-tawo ug magtil-og nila diha sa 
Iyang pagkadios:
A.	 Naa sa Iyang pagka-tawo ang Anak sa Tawo, nagtimaan ang bakos 

nga bulawan sa Iyang pagkadios, ug timaan sa gugma ang dughan:
1.	Gibaksan sa may hawak si Cristo, gilig-on alang sa diosnong 

buhat (Exo. 28:4; Dan. 10:5) aron magpalugwa sa kaiglesiahan, 
apan gibaksan Siya karon sa may dughan, nangatiman sa ka-
iglesiahang gipalugwa Niya pinaagi sa Iyang gugma.

2.	Nagtimaan ang bakos nga bulawan sa pagkadios ni Cristo nga 
diosnong kalagsik Niya, ug nagtimaan ang dughan nga gigamit 
ug gidasig kining bulawang kalagsik pinaagi sa Iyang gugma ug 
uban sa Iyang gugma aron magtil-og sa kaiglesiahan.

B.	 Giatiman ni Cristo ang kaiglesiahan diha sa Iyang pagka-tawo 
ingon nga Anak sa Tawo aron panggaon sila—Bug. 1:13a:
1.	Giandam Niya ang mga suga sa mga tangkawan aron mahusto 

kini, gipangga ta aron malipay, mahimuot, ug mahayahay ta—
Exo. 30:7; itandi sa Sal. 42:5, 11:
a.	Naghatag ang presensya sa Ginoo og kahimtangan sa kalumo 

ug kainit aron mapangga ang pagkatawo nato, gipapahulay 
ta, gilipay, giayo, gihinloan, ug gidasig.

b.	Makapahimulos ta sa mapanggaong kahimtangan sa presen-
sya sa Ginoo diha sa iglesia aron madawat nato ang makatil-



og nga sangkap sa kinabuhi—Efe. 5:29; itandi sa 1 Tim. 4:6; 
Efe. 4:11.

2.	Giputol Niya ang mga pabilo sa mga suga sa tangkawan, giputol 
ang tanang negatibong butang nga nakaulang sa atong pagsid-
lak—Exo. 25:38:
a.	Ang napaig nga bahin sa pabilo, ang naagiw nga bahin, nag-

timaan sa mga butang nga dili segun sa tuyo sa Dios ug put-
lon gyod, sama sa atong unod, atong natural nga tawo, atong 
kaugalingon, ug atong daang kabuhatan. 

b.	Giputol Niya ang tanang kalainan diha sa kaiglesiahan (ang 
sayop nga mga binuhatan, mga kakulangon, mga kapakyasan, 
ug mga apan) aron masama sila sa pagkamao, panagway, ug 
pagpadayag—itandi sa 1 Cor. 1:10; 2 Cor. 12:18; Fil. 2:2.

C.	 Giatiman ni Cristo ang kaiglesiahan diha sa Iyang pagkadios uban 
sa Iyang diosnong gugma, nga gitiman-an sa bakos nga bulawan sa 
Iyang dughan, aron til-ogan ang kaiglesiahan—Bug. 1:13b:
1.	Gitil-ogan ta Niya sa Iyang Kaugalingon nga malangkobon-sa-

tanan nga Cristo sa Iyang hingpit nga pagpangalagad sa tulo ka 
hugna aron motubo ta ug mahamtong diha sa diosnong kinabuhi 
aron mahimong mga mananaog Niya ug mahuman ang Iyang 
walay kataposang pamatigayon.

2.	 Isip naglakaw nga Cristo, nahibalo Siya sa kahimtang sa matag 
iglesia, ug isip Espiritung namulong, gihinloan ug gipuno Niya 
ang mga tangkawan sa bag-ong lana, sa sangkap sa Espiritu— 
2:1, 7.

3.	Aron makaapil sa Iyang lihok ug makapahimulos sa Iyang 
pag-atiman, kinahanglan maanaa ta sa kaiglesiahan. 

III.	 Gipakita ang langitnong pagkakaraan sa Ginoo pinaagi sa 
Iyang ulo ug buhok nga sama kaputi sa puting balhibo sa kar-
nero, sama sa nieve—1:14a; Dan. 7:9; Job 15:10; itandi sa A. A. 
5:11.

IV.	 Sama sa siga sa kalayo ang pito ka mata sa Ginoo aron mag-
bantay, maniid, magsusi ug maghukom pinaagi sa paghayag 
ug pagpatuhop—Bug. 1:14b; 5:6; Dan. 10:6:
A.	 Alang sa lihok ug pagbuhat sa Dios dinhi sa yuta ang mga mata ni 

Cristo, kay ang pito man ang numero sa pagkakompleto sa lihok 
Niya.

B.	 Ang mga mata sa Ginoo nga sama sa siga sa kalayo labi gyong 
alang sa paghukom Niya—7:9-10; Bug. 2:18; 19:11-12.	

V.	 Sama ang mga tiil sa Ginoo sa tumbagang nagsidlak, nga daw 
sinugba sa hudno, nagtimaan nga ang hingpit ug masanagong 
paggawi Niya naghimo Niyang takos nga mohukom sa dios-
nong paghukom—1:15a; Ezeq. 1:7; Dan. 10:6.

VI.	 Sama sa dinaganas sa daghang tubig ang tingog sa Ginoo (Bug. 
1:15b; itandi sa 14:2), nga magahob, ang tingog sa Makaga-
gahom-sa-ngatanan nga Dios (Ezeq. 1:24; 43:2) sa kaseryoso ug 
kaugdang niini (itandi sa Bug. 10:3).

      Si Cristo ang Nagkupot sa masanagong mga sinugo sa kaigle-
siahan—1:16a, 20:VII.



A.	 Ang mga sinugo mao ang espirituhanong mga tawo sa kaiglesia-
han, ang mga nangako sa panghimatuod ni Jesus.

B.	 Ang mga sinugo, nga langitnon og kinaiya ug langitnon og posisyon 
sama sa mga bituon, mao kadtong dunay bag-ong mensahe gikan 
sa Ginoo ngadto sa Iyang katawhan—2:1a.

C.	 Kay naa man sa Iyang tuong kamot ang nangunang mga igsoon, 
dili na sila mosibog pa; si Cristo gyoy mangako sa Iyang panghi-
matuod.

	 Nigula sa baba ni Cristo ang hait nga espadang duhay-sulab, 
nga mao ang moila, mohukom, ug mopatay nga pulong Niya 
nga mobatok sa negatibong mga tawo ug mga butang—1:16b; 
Heb. 4:12; Efe. 6:17.

IX.	 Nisidlak ang nawong ni Cristo sama sa Adlaw nga nagsidlak 
sa kakusog niini (Dan. 10:6) alang sa paghayag nga naghukom 
nga magpadangat sa gingharian (Bug. 1:16c; 10:1; Mat. 17:2; 
itandi sa Mal. 4:2; Huk. 5:31; Mat. 13:43).

X.	 Si Cristo maoy Una ug ang Ulahi, nga nagpasalig nato nga dili 
gyod Niya biyaan ang Iyang buhat nga wala mahuman, ug ang 
Buhi aron mahimong buhi, lunhaw, ug kusganon ang kaigle-
siahan nga pagpadayag sa Iyang Lawas—Bug. 1:17-18a. 

XI.	 Naa ni Cristo ang mga yawe sa kamatayon ug sa Hades—v. 18b:
A.	 Tigkolekta ang kamatayon, ug tighipos ang Hades, apan giwala ni 

Cristo ang kamatayon didto sa krus ug gidaog ang Hades sa Iyang 
pagkabanhaw—2 Tim. 1:10; Buh. 2:24.

B.	 Basta hatagan natog luna, higayon, ug paagi ang Ginoo nga maka-
lihok ug makabuhat diha nato sa pagdumili nato sa kaugalingon, 
pagpas-an sa krus, ug pagwala sa atong kinabuhi-sa-kalag, ma-
kontrol Niya ang kamatayon ug ang Hades—Mat. 16:18, 21-26. 

